
19. ქართული წარწერების კორპუსი (ლაპიდარული წარწერები, 

XVIII საუკუნის ქართული ანონიმური ქრონიკა 

საქართველოს დაშლა, რასაც საფუძველი მონღოლთა 

ბატონობის დროს ჩაეყარა, მომდევნო საუკუნეთა მანძილზე 

გაღრმავდა. უცხოეულ დამპყრობთა განუწყვეტელმა შემო­

სევებმა და შინაომებმა ქვეყანა მძიმე მდგომარეობამდე 

მიიყვანა. ეს ხანა ქართველი ხალხის სულიერი სიმტკიცის 

გამოცდად იქცა. ერთიანი საქართველოსთვის შეუნელებელ 

ბრძოლაში ისახებოდა და იწრთობოდა ახალი კულტურა, 

ერის გადარჩენის საფუძველი. 

1639 წელს თურქეთ­ირანის საზავო ხელშეკრულების 

დადების შედეგად საქართველოში შექმნილი ერთგვარი 

სიმყარე ადგილობრივმა გამგებლებმა დანგრეული ცხოვ­

რების აღსადგენად გამოიყენეს. კულტურულ­აღდგენით 

პროცესში დიდი როლი შეასრულეს ქართლის პირველმა 

მაჰმადიანმა მეფემ როსტომმა და მისმა მეუღლემ მარიამმა, 

რომლის ინიციატივით გადაიწერა „ქართლის ცხოვრების“ 

ერთ­ერთი უძველესი ნუსხა (ე.წ. მარიამისეული „ქართლის 

ცხოვრება“). მშვიდობიანმა პერიოდმა მოითხოვა ძირეული 

ცვლილებების ჩატარება იდეოლოგიისა და პოლიტიკის 

დარ გში. მოძრაობის გული, რომელმაც საზოგადოებრივი 

ცხოვრების ყველა მხარე მოიცვა, ქართლია, მისი მესვეუ­

რები – ვახტანგ V­ის შვილები არჩილი, გიორგი XI და მისივე 

შვილიშვილი ვახტანგ VI. 

კულტურის აღორძინება, როგორც ეს ხშირად ხდება, ლი­

ტერატურით დაიწყო. ეროვნული თვითშეგნება ქვეყნის წარ­

სულით დაინტერესებაში გამოვლინდა და XVI ს­ში შეიქმნა 

რამდენიმე ისტორიული პოემა, რაც ისტორიოგრაფიის შემ­

დგომი განვითარების წინაპირობა გახდა. ძველ „ქართლის 

ცხოვრებაში“ მოვლენები გიორგი ბრწყინვალის (1318­1346) 

მეფობის დასაწყისამდე აღწევდა. შემდგომი პერიოდიდან 

მხოლოდ მცირე ქრონიკები შემორჩა. ამ ხარვეზის შევსება 

წილად ხვდათ XVII­XVIII სს. მოღვაწეებს. XVII ს­ის დასას­

რულისათვის ისტორიოგრაფიის განახლება, ჩანს, აუცი­

ლებლობად იქცა. სწორედ ამიტომ, ასეთი მიზანი თითქმის 

ერთდროულად, ერთმანეთისგან დამოუკიდებლად დაისა­

ხეს როსტომ მეფის აღზრდილმა, ირანში მოღვაწე ფარსა­

დან გორგიჯანიძემ და ქართლის მეფის მოადგილემ ვახტანგ 

ლევანის ძემ. უკანასკნელმა ამ მიზნით მოიწვია „სწავლულ 

კაცთა“ კომისია. ფარსადან გორგიჯანიძის „საქართველოს 

ცხოვრება“ მოიცავს მოვლენებს ქართლში ქრისტიანობის 

გავრცელებიდან 1694 წლამდე.1 „სწავლულ კაცებს“ ეკუთ­

ვნის „ქართლის ცხოვრების“ ძველი ნუსხების შევსება­ 

რედაქტირება და მისი გაგრძელება XVIII ს­მდე. XVIII ს­ს 

უკავშირდება „ქართლის ცხოვრების“ გადაკეთებული გა­

გრძელება (1399­1605 წწ.), ანონიმური ქრონიკა (1373­1683 

წწ), ვახუშტი ბაგრატიონის თხზულება, რომელშიაც საქარ­

თველოს ისტორია გადმოცემულია უძველესი დროიდან 

XVIII ს­ის შუა წლებამდე, კათალიკოზ დომენტის ისტორი­

ული ჩანაწერები (დაიწ. 1703 წ.), სეხნია ჩხეიძის „ცხოვრება 

მეფეთა“ (1653­1737 წწ), პაპუნა ორბელიანის „ამბავნი ქარ­

თლისანი“ (1737­დან 1757 წლამდე), ომან ხერხეულიძის „მე­

ფობა ირაკლი მეორისა“ (1722­1780 წწ). აღნიშნულ თხზუ­

ლებათა გამოცემა ხორციელდებოდა თანდათან XIX­XX 

საუკუნეთა მანძილზე, მაგრამ ყოველი მათგანი ამჟამად მო­

